
ŊGƆDONYA  

Le nutsotso si woɖe tso Fiawo kple Kronikawo ƒe Agbal8wo me la, miexlẽ nu tso  

Fiaɖuƒewo ƒe dziyiyi kple anyidzedze ŋu. Gɔmesese aɖe siwo he ɖukɔ siawo ƒe  
anyidzedze ŋu Nya la (Fiawo I, 11:9–11), kple kplɔlanyenye le mɔ gbegblẽtɔ nu si  

kplɔa amewo yia trɔs̃ubɔsubɔ me, numadzɔmadzɔwɔwɔ, Zãnunana, memamawo  

kple nyahehe/dzrewɔwɔ (Kronika II, 21:1–15, Fiawo I, 12:1–33). Le go bubu me la, 

dukɔ siwo teŋu nɔte le dodokpɔ ɣeyiyi me eye wotsi ɖe dzi le ɖekawɔwɔ me la woe 

nye esiwo le nuteƒewɔwɔ na Mawu ƒe nya me ɖe asi (Fiawo I, 3:1–14; Kronika II, 

31:20–21) kple teƒe si dzɔdzɔenyenye, nudzɔdzɔewɔwɔ kple kplɔlanyenye 

nɔnɔmenyui – gbenɔnɔ le (Kronika II, 17:1–19). 

 

Abe dukɔ ene la, Ghana gadze agbagba gato akɔdada bubu me do le ŋutifafa kple  
ŋudzedzekpɔkpɔ me bɔbɔe le dukɔa me godoo. Togbɔ be mieto akɔdada me do le  

ŋutifafa kple dzidzedzekpɔkpɔ blibo me hã la, le esiame megbe la edze be dukɔ la  

naɖe zɔ le ɖekawɔwɔ kple ɖokuitsɔtsɔ na me hena dukɔa tutu. 

Dukplɔla/kplɔlanyenye ƒe leƒe le esia wɔwɔ me hia vevie ŋutɔ. Edze be kplɔla  

vavatɔ/nyuitɔ nadi ɖekawɔwɔ ƒe mɔ le go ɖesiaɖe me, metsɔ le dunyaheha si me  

wotso o. 

 

Kplɔla si dze la ƒe dɔdeasi enye be woadi dukɔa ƒe ŋgɔyiyi eye wodi tso kplɔla  

vavatɔ si be wóanye amesi ɖoato Eƒe Nya la hã. Amesiwo (ɖukɔmeviwo) dzi ɖum  

wole hã edze be woawɔ nenema. Hame la kple subɔsubɔ Hatsotso bubuwo nye 

sɔtive viewo alo leƒelela vevietɔwo le ɖekawɔwɔ didi akplɔ alo ahe Kristotɔwo kple 

dukɔ blibo la kata be woadi dukɔa ƒe ɖekawɔwɔ kple ŋgɔyiyi/dziyiyi le blibonyenye 

me.  

 

 

 

 

 

 

 

 

 

 



 

1. Biblia la ƒonu tso Mawu ƒe dziɖulanyenye taɖodzinu vava na dukɔwo katã 

hena wo hehe vɛ be woaƒo ƒu anye ameha ɖeka/amewo 

Emegbe Mawu gblɔ be: “Mina ne míawɔ ame ɖe míaƒe nɔnɔ me, eye wòaɖi mí, ne 

wòaɖu ƒumelãwo, xe dzodzoewo, aƒemelãwo kple gbemelãwo kpakple lã siwo katã 
tana le anyigba la dzi.” Ale Mawu wɔ ame ɖe eya ŋutɔ ƒe nɔnɔ me. Mawu ƒe nɔnɔ 

me nue wòwɔe ɖo. Ŋutsu kple nyɔnu wòwɔ. Mawu yra wo. Egblɔ na wo be: “Midzi 
ne miasɔ gbɔ ayɔ anyigba la dzi, eye miakpɔ ŋusẽ ɖe edzi. Miɖu ƒumelãwo kple xe 
dzodzoewo kpakple lã siwo katã zɔna le anyigba dzi la dzi.” (Mose I, 1:26–28) 

[Kpɔ Mose I,10:32; Dɔwɔwɔwo 17:26–28 hã]  

 

2.  Togbɔ be Babel mɔ la tutu ŋutinya le Mose I, 11:1–10 ɖe ɖekawɔwɔ ƒe 

taɖodzinu ŋusɛ ̃fia hã la ɛga xlɔ ̃nu mi ha tso dukpɔkplɔ/dukɔ tutu Mawu 

manɔmee ƒe metsonu vɔɖiwo ŋu 

 

3.  Mawu di vevie be dukɔwo kata kple fiaɖuƒe siwo le anyigba dzi godoo la 

nado ƒome kple Ye be woahe ŋutifafa, maʋãmaʋa/tenɔnɔ kple zidzedzekpɔkpɔ 

vɛ  

Ava me le ŋkeke mamlɛawo me be to si nye Aƒetɔ ƒe aƒe la 

anye kɔkɔtɔ kekeake, eye wòakɔ wu togbɛwo katã, 
eye dukɔwo katã aƒo zi ɖe eŋu. 
Ale dukɔ geɖewo ava gblɔ be: 
“Miva, mina míalia Aƒetɔ ƒe to la 

ayi Yakob ƒe Mawu la ƒeme, 
bene wòafia eƒe mɔwo mí, eye míazɔ eƒe toƒewo.” 

Elabe se la atso Zion, eye Aƒetɔ ƒe nya atso Yerusalem. 
Adrɔ ̃ʋɔnu le dukɔwo dome, 
eye wòatso nya me na dukɔ geɖewo. 
Woatsɔ woƒe yiwo atu kodzoewoe, 

eye woatsɔ woƒe akplɔwo atu hɛ gobɛwoe. 
Dukɔ magatsɔ yi ɖe dukɔ ŋu o, 
eye womagasrɔ ̃aʋawɔwɔ gbeɖe o. (Yesaya 2:2–4) [Kpɔ Dɔwɔwɔwo 17:26; 

Nyaɖeɖefia 7:9–10; 21:22–24 hã] 

 



4. Kplɔlanyenye hia vevie hena dukɔ tutu ɖe dzi le ɖekawɔwɔ kple ŋgɔyiyi me 

na amewo 

  

a. Dunyaheha nunɔla/kplɔla siwo me Mawuvɔvɔ/̃mawusesrɔɖa le la dia 

ɖekawɔwɔ kple ŋgɔyiyi na woƒe amewo  

Nexemya – Nexemya 2:11-20  

Debora – Ʋɔnudrɔl̃awo 4:4-10  

Hizkiya – Fiawo II 18:1-7a  

[Kpɔ Yosef hã le –  Mose I, 41:14-42 hã] 

  

b. Memamawo, nyahehe kple gbegble vana  

Saul – Sam. I 22:6-19  

Herodes – Mat. 2:16-18  

[Kpɔ Ahab hã Fiawo I 21:1–19; Manase- Fiawo II 21:1–9 hã] 

 

5. Biblia la xlɔ ̃nu amewo be woanɔ agbe le tomefafame ɖekawɔwɔ me togbɔ 

be dunyaheha vovovowo kple woƒe tamesusu tovotovowo dome miele hã 

  

a. Ɖoƒe aɖeke meli na amesiwo hea dzrewɔwɔ/nyahehe kple avuwɔwɔ vanɛ le  

mawu ƒe fiaɖuƒe la me o 

Agbalẽfiala siwo tso Yerusalem va la gblɔ be: “Gbɔgbɔ vɔw̃o ƒe fia xɔ aƒe ɖe eme, eye 

eya dzie wòtona nyàa gbɔgbɔ vɔw̃o doa goe.” Eyɔ wo va eɖokui gbɔ, eye wòƒo nu na 
wo le lododowo me be: “Ale ke Abosam ate ŋu anyà eɖokui ado goe? Ne fiaɖuƒe aɖe 

tsi tre ɖe eya ŋutɔ ɖokui ŋuti la, ekema fiaɖuƒe ma mate ŋu ali ke o. Nenemake ne 

aƒe aɖe me tɔwo ama ɖe eve ɖe wo nɔewo ŋuti la, ekema aƒe ma mate ŋu anɔ te 

o. Ne Abosam tsi tre ɖe eya ŋutɔ ɖokui ŋuti, eye wòma la, magate ŋu anɔ anyi o, ke 

eƒe nuwuwue nye ekema. (Marko 3:22–26) [Kpɔ Timoteo II, 2:23–26; 

Korintotɔwo I, 3:1–9 hã]   

   

b. Ɖekawɔwɔ kple taɖodzinuɖekanyinɔnɔ ateŋu ayidzi nyuie le amesiwo kẽ gɔ ̃

hã tso dunyahehe vovovowo kple gbegblɔ – hatsotsowo me le woƒe anyinɔnɔ 

me  

Fuléle hea dzre vɛ, ke lɔlɔ̃ tsyɔa dzidadawo katã dzi. (Lododowo 10:12) 

 



Ale wode mawutsi ta na ame siwo xɔ Petro ƒe nya la. Ame akpe etɔ ̃lɔƒo sɔŋ ye woxɔ 
ɖe hamea me gbe ma gbe wozu xɔsetɔwo. Wolé fɔ ɖe amedɔdɔawo ƒe nufiafia, 
hamegbenɔnɔ, ha la ƒe nuɖuɖu ɖekae kple gbedodoɖa ŋu vevie. 

Vɔvɔ ̃ɖo ame sia ame le nukunu kple dzesi geɖe siwo va me to amedɔdɔawo dzi la 
ta. Xɔsetɔawo katã ƒoa ƒu wɔa nu sia nu ɖekae, eye ame sia ame kpɔa gome le nu si 
le nɔvia si la me. Wodzra woƒe nunɔamesiwo, eye woma ga si wokpɔ la ɖe wo 
nɔewo dome ɖe ame sia ame ƒe hiahiã nu. Wokpea ta gbe sia gbe ɖe mawuxɔ la me, 
eye wokɔa dɔ me ɖua nu le agba ɖeka me le wo nɔewo ƒe aƒewo me kple dzidzɔ. 
Xɔsetɔawo nɔ Mawu kafum, eye amewo katã kpɔ ŋudzedze le wo ŋu. Tso ŋkeke yi 
ŋkeke la, Aƒetɔ la na ame yeye siwo wòxɔ ɖe agbe la va kpena ɖe wo ŋu. 
(Dɔwɔwɔwo 2:41-47) [Kpɔ Dɔwɔwɔwo 13:1-3, Kolosetɔwo 3:5-11 hã] 

 

6. Biblia la fia nu mi le ɖoɖowɔwɔ, ŋgɔyiyi kple dukɔ tutuɖedzi ŋu 

  

a. Ele vevie be dukɔwo kple amehatsotsowo nawɔ ɖoɖo ɖe ŋgɔyiyi kple 

lẽleɖete ŋu  

Ke azɔ la, megblɔ na wo be: “Miekpɔ ale si gbegbe míele dzɔgbe vɔẽ me, be 

Yerusalem zu aƒedo eye dzo bi eƒe agbowo la ɖa. Mina míagbugbɔ Yerusalem-

gliwo aɖo be ŋukpe gã si me míele fifia la naklo ɖa.” Mexlẽ ale si nye Mawu ŋutɔ 

kpɔ tanye, eye wòfia afɔɖoƒem le nu sia nu me la fia wo, eye meka nya siwo katã fia 
la gblɔ nam la hã ta na wo. Tete wogblɔ na wo nɔewo be: “Mía tɔwo, mina 

míagbugbɔ glia ɖo.” Ale wode dzo lã me na wo nɔewo ɖe dɔ nyui la wɔwɔ ŋu. 
(Nexemya 2:17–18) [Kpɔ Lododowo 24:3–4; Yesaya 61:4 hã] 

   

b. Dɔkɔwo alo dukɔdukɔ siwo do kpo ɖoɖowɔwɔ (mewɔa ɖoɖo nyuie o) eye 

wonɔa du tumɔ la daa ƒu le ŋgɔyiyi me, wogblea etsɔme vava na dzidzime 

siwo gbɔna la  

Wotsrɔ ̃nye dukɔ elabe sidzedze mele esi o. (Hosea 4:6a) 

 

Aƒetɔ , wo tɔgbuiwo ƒe Mawu la ɖo eƒe ame dɔdɔwo ɖe wo enuenu elabe eƒe dukɔ la 
kple eƒe nɔƒe la wɔ nublanui nɛ. Ke woɖe alɔ me le Mawu ƒe ame dɔdɔawo ŋu, do 
vlo eƒe nyaawo, eye woɖu fewu le gbeƒãɖelaawo ŋu, va se ɖe esime Aƒetɔ va do 

dɔmedzoe ɖe eya ŋutɔ ƒe dukɔ la ŋu vevie ale gbegbe be womete ŋu tsi enu o. 
Eya ta Aƒetɔ kplɔ Kaldea-fia vɛ wòho aʋa ɖe wo ŋu. Ewu woƒe ɖekakpuiwo kple yi le 

aƒe la ƒe kɔkɔeƒe la me. Mekpɔ nublanui na ɖekakpui alo ɖetugbi, ame tsitsi alo 



amegãɖeɖi o; etsɔ wo katã de asi nɛ. Babilon-fia lɔ Mawu ƒe aƒe la me ŋudɔwɔnuwo 
katã, gãtɔwo kple suetɔwo siaa, Aƒetɔ ƒe aƒe la me kesinɔnuwo, fia la kple 
dumegãwo ƒe kesinɔnuwo, eye wotsɔ wo katã yi Babilon. Wotɔ dzo Mawu ƒe aƒe la, 
mu Yerusalem ŋu gliawo ƒu anyi, tɔ dzo fiasãwo katã, eye wogblẽ woƒe nu xɔasiwo 
katã. Ekplɔ ame siwo metsi yi nu o la yi Babilon, eye wozu kluvi na eya kple eƒe 
dzidzimeviwo va se ɖe esime Persia-fiaɖuƒe la va. Ale nya si Aƒetɔ gblɔ to 
Yeremya dzi la va me be: Va se ɖe esime anyigba la nakpɔ gbɔɖeme. Edzudzɔ le 
ŋkeke siwo katã wònye aƒedo la me hewu ƒe blaadre la nu. (Kronika II, 36:15–
21)[Kpɔ Rexabeam hã – Fiawo I, 12 hã] 

   

7. Abe eƒe Kristotɔnyenye dɔwɔwɔ dɔdeasiwo ƒe ɖe ene la, Hamea le Ghana lea 

leƒe vevi aɖe le dukɔ tutuɖedzi wɔnawo me. Esia woe nye sukudede 

nusrɔƒ̃ewo, lamesexɔƒe/dɔyɔƒe nusrɔƒ̃ewo, subɔsubɔdɔ tsɔtsɔ yi gaxɔmenɔlawo 

gbɔ kple bubu ƒomevi siwo ha hia vevie ŋu 

  

a. Yesu ƒe agbenɔnɔ kple nufiafia ƒoa nu tso nu siwo ku ɖe dukɔ tutu ɖo klple  

belele na mia nɔvi amegbetɔwoŋu 

Ena sikaga akpe atɔ ̃ame ɖeka, ena akpe eve ame bubu, eye wòna akpe ɖeka ame 

etɔl̃ia; wo dometɔ ɖe sia ɖe ɖe eƒe ŋutete nu, eye wòdzo yi nua gbe. Azɔ ame si xɔ 

sikaga akpe atɔ ̃la yi ɖatrɔ le ga la dzi eye wòɖe vi sikaga akpe atɔ.̃ Nenemake ame 

si xɔ sikaga akpe eve la hã ɖe vi sikaga akpe eve. Ke ame si xɔ sikaga akpe ɖeka la 

dzo yi ɖaɖe do hetsɔ eƒe aƒetɔ ƒe ga la ɣla ɖe eme.’ Le ɣeyiɣi didi aɖe megbe la, dɔla 

mawo ƒe aƒetɔa gbɔ va, eye wòwɔ akɔnta kpli wo. Dɔla si xɔ sikaga akpe atɔ ̃la tsɔ 

akpe atɔ ̃bubu vɛ hegblɔ be: ‘Aƒetɔ, sikaga akpe atɔẽ nètsɔ nam, ke meɖe vi akpe atɔ ̃

bubu ɖe wo dzi.’ Eƒe aƒetɔa gblɔ nɛ be: ‘Ehɛ!̃ Dɔla nyui nuteƒewɔla. Èwɔ nuteƒe le nu 
ʋɛwo me, eya ta matsɔ wò aɖo nu geɖe nu. Va ge ɖe nye dzidzɔ la me.’ (Mateo 

22:15–21) [Kpɔ Mateo 28:19–20; Luka 10:25–27 hã] 

  

b. Gɔmedze Kristotɔwo lɛ ̃Apostoloawo ƒe nufiafia wo me ɖe asi sesie siwɔe be  

ɖekawɔwɔ kple dukɔ tutuɖo teŋu yi dzi nyuie le Roma ɖziɖuɖu te gɔ hã  

Gbe nedze gbe dzi na mi. Migada o, ke boŋ mide ha kple ame siwo amewo mebuna ɖe 
naneke me o la. Migatsɔ mia ɖokui be yewonya nu ŋutɔ o. 

Ne ame aɖe wɔ vɔ̃ ɖe ŋuwò la, mègaɖo eteƒe nɛ o. Mibu ta me le nu si nyo hedze bubu le 
amewo katã ŋku me la ŋu, ne miawɔ eya ko. Ne anyawɔ, eye wòaku ɖe miawo boŋ ŋu la, 
ekema minɔ kple amewo katã le tomefafa me. (Romatɔwo 12:16–18) [Kpɔ Romatɔwo 

13:1–7; Timoteo I 2:1–3 hã] 



c. Ɖekawɔwɔ kple dukɔ tutuɖedzi si kplɔa ame yia ŋgɔyiyi me le blibonyenye 

me la bia tso amesiwo katã lea leƒe tɔxewo si be woanye kutrikulawo kple 

nuteƒewɔlawo le wofe akpadzi 

Nɔviwo, míele se dem na mi le Aƒetɔ Yesu Kristo ŋkɔ me, be mite ɖa tso nɔvi ɖe sia 

ɖe si wɔa kuvia, eye meléa ɖoɖo siwo míena mi la me ɖe asi o, la gbɔ. Miawo ŋutɔ 

mienya ale si wòhiã, be miakpɔ míaƒe nuwɔna awɔ. Esi míenɔ mia dome la, míewɔ 

kuvia kura o. Míeɖu nu le ame aɖeke gbɔ femaxee o, ke boŋ míedze agbagba, ku 
kutri zã kple keli, wɔ dɔ ɖu, be míaganye agba na ame aɖeke o. Menye esi ŋusẽ 

mele mía si, be míana miakpɔ mía dzi tae o, ke boŋ ɖe míewɔe be miawo hã miakpɔ 

awɔ. Elabe esi míenɔ mia dome gɔ ̃hã la, míede se na mi be: “Ne ame aɖe melɔ ̃be 

yeawɔ dɔ o la, megaɖu nu hã o.” Míele esia gblɔm, elabe míele sesem be kuviatɔ 

aɖewo le mia dome. Womewɔa dɔ aɖeke o, ke boŋ ame bubuwo ƒe nya me ko 
wonɔa nu demee. (Tesalonikatɔwo II, 3:6-11) [Kpɔ Eƒesotɔwo 4:25-29 hã]            

 

 

 

 

 

 

 

 

 

 

 

 

 

 

 

 

 

 

 

 

 

 



EMEGBE AKPA 

Ghana Biblia Habɔbɔ la nye Biblia Habɔbɔwo ƒoƒu le xexea me godoo menɔlawo dometɔ 
ɖeka.  Wole dɔ wɔm le dukɔ siwo sɔgbɔ wu 180 la me.  Ghana Bilia Habɔbɔ nye dɔwɔha si 

le dɔ wɔm menye ɖe viɖekpɔkpɔ ta o, ke boŋ woɖoe be yewoaɖe Biblia la gɔme ɖe gbegbɔgblɔ 

gã siwo le Ghana la me.  Biblia si gɔme woɖe ɖe gbe vovovoawo me la wotaa wo ɖe 

agbalẽtata ƒe nɔnɔme vovovowo me hedzrana le asi bɔbɔe dzi.  Esia wɔn1 be zi geɖe la, 

wodea ga geɖe dɔa me.  Na mí eye wònye míaƒe dzidzɔe nye be míele mía Aƒetɔ Yesu Kristo 

ƒe Gbeɖeɖe Gã la dzi wɔm.  Wokpe wò hã be nà do alɔ dɔ xɔasi sia to wò gbedodoɖawo 

kple lɔlɔñu fãa nunanawo me. 

